
SVAR VIÐ FYRIRSPURN 
 

Viðtakandi: Velferðarráð 

Sendandi: Rannveig Einarsdóttir, sviðsstjóri velferðarsviðs 

 

Efni: Svar við fyrirspurn fulltrúa Samfylkingarinnar um hvar forvarnir verði 

staðsettar í nýju skipuriti velferðarsviðs og skóla- og frístundasviðs 

Þann 16. september 2026 lagði fulltrúi Samfylkingarinnar fram í velferðarráði 

svohljóðandi fyrirspurn: 

Hvar verða málefni sem snúa að forvörnum barna og unglinga staðsett í nýju skipuriti 

velferðasviðs og skóla- og frístundasviðs? 

 

Svar: 

 
Forvarnir verða áfram á ábyrgð velferðarsviðs. Jafnframt ber starfsfólk sem starfar með 
börnum og ungmennum að sinna forvörnum í ýmissi mynd sem tengjast þeirra starfssviði 
hjá Reykjavíkurborg eins og við á. 
 
Verkefnastjórar forvarnamála, sem hafa starfað á miðstöðvum borgarinnar, verða 
framvegis staðsettir í nýrri deild félagsstarfs, forvarna, lýðheilsu og félagsauðs sem heyrir 
undir skrifstofu öldrunarmála  á velferðarsviði. Deildin sinnir forvörnum borgarbúa á öllum 
aldri ásamt öðrum verkefnum.  
 
Þar mun forvarnarfulltrúi Reykjavíkurborgar einnig starfa en mun áfram tilheyra þremur 
sviðum, þ.e. velferðarsviði, skóla- og frístundasviði og menningar- og íþróttasviði með 
sérstaka áherslu á forvarnir meðal barna og ungmenna.  
 
Styrkleiki þessarar skipulagsbreytingar felst meðal annars í því að þeir aðilar sem sinna 
forvarnastarfi innan borgarinnar heyra nú undir sama stjórnanda. Með því skapast aukin 
tækifæri til samhæfingar, þekkingarmiðlunar og markvissrar þróunar forvarnastarfs, sem 
ætti að stuðla að enn öflugra forvarnastarfi Reykjavíkurborgar. 
 
Vinna við að skipuleggja starfsemi samkvæmt nýju skipuriti er rétt að hefjast. Gert er ráð 
fyrir nánu samstarfi innan deildarinnar sem og milli nýrra skrifstofa velferðasviðs og 
deilda skóla- og frístundasviðs sem sinna málefnum barna, ungmenna og fjölskyldna 
þeirra. Forvarnarfulltrúi mun áfram gegna viðamiklu hlutverki við að tryggja samstarf milli 
sviðanna þriggja og stuðla að samræmdu verklagi á meðan unnið er að frekari útfærslu 
og innleiðingu nýs skipulags. 


